
XVIII-мӗш ӗмӗрти чӑваш архитекторе 
1950 ҫултз Ленинградри университет-

pa вӗренекен Р. Д. Люлина университет 
вестникӗнче «Петр Егоров—Ҫуллахи са-
дӑн тимӗр Еартине тыттарнӑ архитектор» 
ятлӑ статья пичетлесе кӑларчӗ. Ҫӑв 
статья тӑрӑх эпир Егоров г1ӑваш ҫынни 
пулнине, вӑл Петербургри Ҫуллахи садӑн 
ярешлӗ тимӗр картипе хапхине тунӑ ҫёр-
тв тата Петергофри (хальхи Петродворец-
ри) Мраморнӑй кермене (двореца) лартнӑ 
<;ӗрте пысӑк та чаплӑ ӗҫсем тунине, та-
лантлӑ архитектор пулнине пӗлтӗмӗр. Ҫак 
кунсенче Ленинградри палӑксене сыхлас 
тӗлёшпе ӗҫлекен Государство инспекцпиӗ 
Чӑвашсен тӗпчев институтне Петр Его
ров ҫинчен калакан архив докуменчӗсене 
ярса пачӗ. Эпир хамӑрӑн хаҫата вулакан-
сене, ҫав докумеитсем тӑрӑх, Егоров ту
на ӗҫсемпе тата упӑл пурнӑҫёне кӗскен 
те пулин паллаштарасшӑн. 

Петр Егоров 1731 ҫулта ҫуралнӑ (ҫу-
ралнӑ вырӑнӗ халлӗхе паллӑ мар-ха, пи-
рӗа институт ку тӗлӗшпе историе тӗпче-
кен Тёп архивен Ленинградри пайне се
не материалсем ыйтса ячӗ; Егоров вилнё 
ҫул та паянхи куна паллӑ ыар-ха, хӑш-
пёр докуыентсем ӑна 1790 ҫулта вилнӗ 
тесе кӑтартаҫҫӗ, анчах ҫак дата пирӗн-
шӗн хирӗҫӳлдӗ-ха, унпа эгшр килӗшмест-
пер, тӗрӗссине шыратпӑр). Хӑи ҫинчен 
Петр Егоров хӑйен 1755 ҫулта ҫырнӑ 
ҫырӑвӗнче (прошенийбнче) теплён каласа 
нарать, ӑна вӑл Елизавета Петровна им
ператрица патне ҫырнӑ. «Сире эпӗ пуҫ 
таятӑп. ҫӗре ӳкее пуҫҫапатӑп,—ҫырвӑ 

Петр Егоров,—эпӗ усал турӑсемпе кире-
метсене пуҫҫапса пурӑнма нӑрахнӑ чӑ-
ваш, христиансен тӗнне йышӑнса таса 
шыва кёртнё ҫын, хам мӗн ыйтнине, ас-
ла патшамӑр, сире каласа парасшӑн: 
1) Ҫуралассз эпӗ чӑваш хушшинче, чӑ-
ваш кплйышёнче ҫуралнӑ, анчах та ма
на ача чухнех пёр генерал-майор, князь, 
Дадиан господин хӑйпе иёрле РосСийӑна 
илсе кайрӗ. Вал мана православнӑй тӗне 
кӗртрё, ун патӗнче эпё паян купчченех 
нурӑнтӑм, ҫав генерал-майор мана вырӑс 
чӗлхине вёрентрӗ, вулама, ҫырма, шутла
ма та вёрентрӗ, can ӳкерме, картинӑсем 
тума та кӑштах вӗрентрӗ. Анчах та ҫав 
господин генерал-майор патенче эпё чура 
шутне илнё ҫын пулса мар, хӑй кӑмӑлёпе 
илнё ирёклё ҫын пулса нурӑнтӑм. 2) Вӗ : 

ренсе илнӗ ӑс-хакӑла малашне те сарса 
пырас тесс, ҫунса тӑракан чун-чӗрепе, 
иксӗлми ӗмӗтпе архитектура наукпнче 
ӗҫльс тесе, ҫавна пула вара, аслӑ пат-
шшЩ сирӗн мухгавӑрпа чапӑра татах 
та пысӑкрах тӑвас тесе, мана сире пӑ-
хӑнса таракан архитектура ведомствине 
вӗренме илме, ырӑ кӑмӑллӑ пулма йӑлӑ-
натӑп. Петр Егоров». (Егоров ҫырӑвве 
эпир кунта кӗскетсф куҫартӑмӑр, ҫав вӑ-
хӑтрах XVIII-мёш ӗмӗрти чёлхе уйрӑм-
лӑхӗсене сыхласа хӑварма тӑрӑшрӑмӑр). 

Ҫак илсе кӑтартнӑ документран Петр 
Егоров тӗне кёмсп чӑваш пулни паллӑ. 
Тёне кёмесӗр вал 10—12 ҫул пурӑннӑ 
пулас, мӗншӗн тесен чӑвашсене 1740 
ҫул хыҫҫӑн тив йышлӑи тӗне кёртме ты-

тӑннӑ. Егоровен тёп чӑвашла ячӗпе ху-
шамачӗ те пирӗншӗн халлёхе паллӑ мар-
ха. Вырӑсла хушаматпа ят ӑна Дадиан 
князь панӑ иулмалла. Ача тӑлӑх пулнӑ-и 
е унӑн ашшӗ-амӑшё пулнӑ-и—ку та пал-
лӑ мар-ха. 1730—1760 ҫулсенче чухӑн 
чӑвашсем хушшинче, пурлӑ-ҫуклӑ пур-
нӑҫа пула, 'ачасене пуяпссм иатне темиҫе 
ҫула тарҫа нарас йӑла е парӑмсене тӳле-
се татма сутас йӑла пулнӑ. Ачана 5—7 
тенке сутнӑ. Хӑш-хӑш ача, срок тухсан, 
киле таврӑннӑ, хӑшне-пӗрне вара инҫете 
плсе кайнӑ. Петр Егоров шапи те ҫавӑн 
пекех' пулнӑ пулас. Хӑй ҫырӑвӗнче вӑл 
крепостной ҫын мар, ирӗклӗ ҫын пулни 
ҫинчен сырать. Ҫав ҫырӑва (прошение) 
ҫырнӑ чухне Егоров 24 ҫулхи ҫын пулнӑ. 
Эпир куртӑмӑр ӗнтӗ, унта вӑл хӑй чӑваш 
пулни синчен те тӳрех ҫырнӑ, мана чӑ-
ваш тесе ҫул памёҫ, хёсёрлеме пӑхӗд тесе 
вӑл вӑтанса-хӑраса тӑман. 

«Архитектура наукине вӗренме» илме 
Егорова Дадиан генерал-майор хӑех пу-
лӑшнӑ. Ун ячӗпе нанӑ рекомендацинче 
вӑл ҫапла ҫырнӑ: «Егоров ман патӑмра 
пурӑннӑ чухне вулама, ҫырма, шутлама 
тата геометрие вӗренчӗ. Сйнсеа ӳкерме, 
картинӑсем тума та кӑштах хӑнӑхрӗ. Вӗ-
репессе тӑрӑшса, лзйӑх вӗренсе цычӗ, 
хӑйне чипер тыткаларӗ. Пултаракан 
ҫын». 

Егорова вырӑс архитекторе Семен Вол
ков арифметикӑпа тата геометрипе экза
мен тыттарнӑ, чертеж ӳкерсе плтсрнӗ. 
Вал та унӑн пёлёвӗпе ӗҫне пысӑк хак 
панӑ. 

1755 ҫулта вара Елизавета Петровна 
императрица уйрӑм Указ тӑрӑх «тёне кӗ-

нӗ Петр Егоров чаваша» Волков ертсе 
пыракан архитевторсен ушкӑнне ученик 
пулеа ӗҫлеме илет. 1761 ҫулта Егорова 
3-мёш класлӑ помощник туса хураҫҫӗ, 
1763 ҫулта прапорщик ятне, 1765 ҫулта 
пёрремӗш класлӑ архитектор ятне, 1768 
ҫулта архитектурӑра лайӑх ӗҫленӗшӗн, 
хӑй ӗҫне тарӑн пӗлнёшӗя титулярнӑй со
ветник ятне параҫҫӗ. 

«Суб-архитектор» (архитектора пулӑ-
шакан ҫын) пулса Петр Егоров чаплӑ 
Растрелли ертсе пыракан архитекторсен 
ушкӑнӗнче те ӗҫленӗ. Растрелли хӑйӗн 
хучӗсем ҫине, «Егор» тесе ҫырса хунӑ, 
хушаматне лартма маннӑ пулас. 

Мраморнӑй керменал проектне Р. Ри-
нальди тунӑ теҫҫӗ, анчах та ҫав ҫурта 
ҫав проект тӑрӑх Петр Егоров тутарнӑ. 
Апла пулсан, вал Ринальдипе пёрлех 
Мраморнӑй Еермене тутарнӑ ҫывсенчсн 
пӗри. 

Ҫуллахи садӑн эрешлӗ тимёр картине 
тытас тӗлӗшпе Петр Егоров тӑратнӑ про
екта ют ҫӗршывран килнӗ Фельтен архи
тектор пӑхса тухнӑ, налах ӑна ҫирёплет-
пӗ, ҫаванпа та Фельтене халиччен ҫав 
тимӗр картана тыттарнӑ ҫыв тесе шут-
ланӑ, чӑннипе илсен, ун авторе те, ӑна 
тыттараканӗ те Петр Егоров пулнӑ. Ют 
ҫёршывсенчен чӗнсе илнё архитекторсем 
вырӑс архитекторёсене путарса пыма 
тӑрӑшнипе Петр Егоров хушамачӗ те ну
май вӑхӑт хушши паллӑ пулман. 

